
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
রবীন্দ্র-রচনাবলী
জগতের মাঝখানে, সেই সাগরের তলে
রচিত হতেছে পলে পলে, অনন্ত-জীবন মহাদেশ, কে জানে হবে কি তাহা শেষ ।
তাই বলি, প্রাণ ওরে, গান গা পাখির মতো,
ক্ষুদ্র ক্ষুদ্র দুঃখ শোক ভুলি— তুই যাবি, গান যাবে, একসাথে ভেসে যাবে
তুই আর তোর গানগুলি। মিশিবি সে সিন্ধুজলে অনন্ত সাগর-তলে,
একসাথে শুয়ে রবি প্রাণ, তুই আর তোর এই গান ।
অনন্ত মরণ
কোটি কোটি ছোটো ছোটো মরণেরে লয়ে
বস্কন্ধর ছুটিছে আকাশে, হাসে খেলে মৃত্যু চারিপাশে । এ ধরণী মরণের পথ, এ জগৎ মৃত্যুর জগৎ ।
যতটুকু বর্তমান, তারেই কি বল প্রাণ । সে তো শুধু পলক নিমেষ ।
অতীতের মৃত ভার পৃষ্ঠেতে রয়েছে তার, না জানি কোথায় তার শেষ ।
যত বর্ষ বেঁচে আছি তত বর্ষ মরে গেছি,
মরিতেছি প্রতি পলে পলে,

		 এই পাতা শেষ সম্পাদিত হয়েছে ১৭:১৪টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

